
Surat Popular 
 

Benefísiu no Dezafiu OMK mai Timor-Leste
 

Saida mak 
Organizasaun Mundiál Komérsiu (OMK) Ka  

 World Trade Organization (WTO)? 

Organizasaun Mundiál Komérsiu (OMK) nudár 

organizasaun mundiál ne'ebé trata no regula kona-ba 

regra sira komérsiu nian entre membru sira ne’ebé 

konkorda ona atu kumpre no halo tuir. Nasaun sira 

ne’ebe hola parte ona hanesan membru OMK 

hamutuk 166.   

Tanbasá Estabelese OMK? 

OMK inísiu mai husi General 

Agreement on Tariffs and 

Trade (GATT – Akordu Jerál 

ba Tarifa no Komérsiu), 

estabelese iha 1948, maibé 

hafoin 1995 muda naran sai 

OMK, ho razaun tranzasaun 

no akordu komérsiu sira 

ne’ebé GATT implementa, nia 

forma ka asuntu sira ne’ebé 

diskute uitoan liu kompara ho 

OMK. Organizasaun ida ne’e atu regula no fasilita membru sira liu husi komérsiu internasionál 

hodi hamenus bareira iha impostu inklui mós regula ka limita kuantidade produtu (kuota) ba 

esportasaun no importasaun.  Regra no rekejitu ba tranzasaun merkadu kuaze dezenvolve husi 

nasaun riku sira no hetan apoia maka’as husi Instituisaun finanseiru internasionál sira hanesan 

Fundu Monetáriu Internasionál (IMF), Banku Dezenvolvimentu Aziátiku (ADB), no Banku 

Mundial (WB).  

 

Nasaun Riku:

• Iha maneira la selu Taxa.

• Fasil Asesu Subsídiu.

• Nia Produtu domina iha 

merkadu.

Nasaun Kiak:

• Selu Taxa

• Difisil Asesu subsídiu 

• Difisil hodi esporta produtu.

• Iha regulamentu rigor.

OMK hanesan oportunidade ba nasaun membru sira ho intensaun atu fasilita no fó kondisaun 

ida prosperu ba membru sira liu husi komérsiu internasionál ne’ebé justu no livre. Maske nune’e 

realidade hatudu, organizasaun ida ne’e dala balu fó liu priviléjiu ba nasaun riku sira atu aproveita 

domina merkadu no livre husi impostu inklui asesu ba subsídiu ne’ebe sira rasik mak kria. 

Organizasaun ida ne’e seidauk hatudu nia papél ho loloos atu fasilita no hatudu duni merkadu 

ida justu ba nia membru 

sira. Ezemplu iha tinan 

ne’e (2024), Agrikultór 

sira iha Nasaun boot 

hanesan India halo 

protestu hodi hasoru nia 

estadu tanba afavor liu ba 

regulamentu OMK hodi la 

konsidera dezafiu sira no 

la fó subsídiu ne’ebe 

relevante tuir nesesidade 

agrikultór sira ba hasa’e 

nia produsaun.  

Asesu merkadu ho lalais
Produtu ema sosa. 

Rendimentu sa’e.

 

Ekonomia forte.
Apoia hasa’e Produsaun.
Hetan subsídiu barak. 

Kampu servisu barak.
 

 

- Produsaun 

Sa’e.  

 

Timor-Leste nia Esperansa

Nasaun Riku sira nia Esperansa:
Ita nia produtu tenke domina 
merkadu.

Subsídiu mai ita tenke boot. 

Aplika Impostu livre mai ita. 

Regra tenke tuir ita.

 
 

Rona Ami Lian  

Hamenus importasaun no 

hasa’e produsaun rai laran

Fó Subsídiu Justu 



3 
 

Tanbasá Timor-Leste hakarak sai membru OMK?  

Iha razaun no hanoin katak OMK, hanesan oportunidade atu hadi’a ekonomia rai laran. Polítiku 

na’in balu fiar katak, bainhira envolve, sei hadi’ak ekonomia no bele fasilita asesu ba merkadu, 

atrai investidór husi rai li’ur, ajuda iha balansu komérsiu no promove rekursu sira ne’ebe Timor-

Leste iha ba nasaun membru sira. Nune’e 2016 Governu hato’o nia proposta atu sai membru 

OMK.  

Nasaun riku no Instituisaun 

finanseiru internasionál sira 

sempre dehan promove no 

hakbiit nasaun ki’ik sira nia 

ekonomia, maibé iha realidade, 

sira sempre kria regra no iha 

influensia boot hodi impoin atu 

afavor ba sira nia interese duke 

hakbiit nasaun kiak sira no 

nasaun riku inklui instituisaun 

finanseiru sira sempre iha 

interese seluk ruma husi sira nia 

apoia ba nasaun kiak sira. 

 

Komérsiu internasionál liu husi esportasaun no importasaun ohin loron importante tebes ba 

ekonomia nasaun ida-idak. Liu husi komérsiu ida ne’e, nasaun sira bele aproveita hodi maximiza 

nia rekursu atu atinje ba ekonomia ida forte no sustentavél. Maske nune’e dala ua’in la tuir sira 

nia espektasaun. Iha fatóres oi-oin ne’ebe dala barak impede iha prosesu; hanesan kestaun 

polítika, estratéjia militár, ekonomia, nune’e mós lejizlasaun ka regra sira ne’ebe iha hodi regula. 

Timor-Leste rasik sei iha frakeza atu regula no halo polítika ba diversifikasaun ekonomia, ate 

Timor-Leste sei iha esepsaun balu hanesan nasaun ho Rendimentu Ki’ik (LDC) ka kiak, atu 

kumpre regra tuir protokulu durante tinan hitu antes hola parte hanesan membru OMK sira 

seluk.  

La’o Hamutuk hanoin katak organizasaun boot sira ne’e importante maibé la signifika ekonomia 

Timor-Leste no povu sei moris di’ak bainhira envolve ona hanesan membru OMK. Nune’e di’ak 

atu fó liu prioridade ba dezenvolve setór produtivu sira para iha ona kbit no auto-sufisiente 



 

depois bele maximiza reprezentante estadu sira iha rai barak hanesan Embaixadór no konsuladu, 

hodi hein Timor-Leste nia preparasaun no prontidaun sai membru OMK. 

Timor-Leste nia dependénsia ba produtu importasaun boot tebes. Tinan-tinan produtu 

importasaun domina merkadu besik 

biliaun ida ka tokon $837, no 

esporta de’it tokon $342 (Inklui 

petróleu) iha tinan 2023. Timor-

Leste la’ós de’it depende ba 

produtu ka sasán husi rai li’ur 

maibé mós importa ema hodi halo 

servisu sira balu ne’ebe iha Timor-

oan barak mós iha kapasidade atu 

halo. Hanesan servisu tékniku iha 

nivel Governu, Ajénsia, NGO to’o 

traballadór bain-bain iha servisu 

konstrusaun.   

La’o Hamutuk konsidera OMK hanesan instituisaun boot ne’ebe sei kontinua fó benefísiu boot 

liu ba nasaun esportadór sira ho ekonomikamente forte ona no avansadu tanba iha ona rekursu 

barak ne’ebe bele hetan vantajen husi merkadu internasionál. 

La’o Hamutuk hanoin katak Importante atu fó uluk prioridade ba asegura no investe másimu ba 

setór produtivu sira, hanesan Agrikultura, Peska, Pekuaria, ne’ebe bele prodús ai-han no produtu 

seluk ne’ebe ita nia povu presiza, ita mós tenke prepara rekursu umanu liu husi dezenvolve setór 

edukasaun nune’e alende depende no importa rekursu umanu, Timor-Leste bele iha ona kbit atu 

maximiza rekursu sira ba responde no hadi’a ekonomia rai laran.  

   

 

 

 

 

Vizita ami nia website! 

https//:www.laohamutuk.org

Inklui informasaun espesífiku kona-ba OMK:
https://www.laohamutuk.org/media/2024/2406RadigWTO.mp3, 

https://laohamutuk.blogspot.com/2024/03/rejeita-adezaun-ba-

wto-presiza-proteje.html ka 

https://www.laohamutuk.org/econ/trade/

240321AdezaunTLbaOM KForumDialogoFONGTIL.pdf

Tel: +670-3321040  

 +670-77234330  
 

Rua Dom Alberto Ricardo, Bebora  

Dili, Timor-Leste 

